
Shri Nrisimhabhujangaprayata Stotram

ಶ್ರೀನೃಸಿಂಹಭುಜಂಗಪ್ರಯಾತಸ್ತೋತ್ರಂ ೨

ಓಂ ನಮಃ ಸರ್ವಗೀರ್ವಾಣಕೋಟೀರಕೋಟಿಸ್ಫುರದ್ರನನಿರ್ಯಲನೀರಾಜಿತಾಂ .

ಶರಚ್ಚಂದ್ರಕೋಟಿಪ್ರಭಾಭಾಸುರಾಂಗಂ ನಮಸ್ಕುರ್ಮಹೇ ವೀರಲಕ್ಷ್ಮೀನೃಸಿಂಹಂ ..

೧..

ಸಭಾಸ್ತಂಭನಿರ್ಭೇದನಾವಿರ್ಭವಂತಂ ಧ್ವನಿಸ್ತಂಭಿತಾಶೇಷದಂ ಭೋಲಿಕೇಲಿಂ .

ಪ್ರಚಂಡಸ್ಫುರತ್ಕಾಂಡಚಂಡಾಟ್ಟಹಾಸಂ ನಮಸ್ಕುರ್ಮಹೇ ವೀರಲಕ್ಷ್ಮೀನೃಸಿಂಹಂ ..

೨..

ಹಿರಣ್ಯಾಕ್ಷವಕ್ಷೋಗಣಾಧ್ಯಕ್ಷವಕ್ಷೋ ಶಿಲಾ ಕ್ಷೋದದಕ್ಷೋಗ್ರಜಾಯಂ ನಖಾಗ್ರಂ .

ಪ್ರತಿಸ್ಪರ್ಧಿದೈತ್ಯೇಂದ್ರಮತ್ತೇಭಸಿಂಹಂ ನಮಸ್ಕುರ್ಮಹೇ ವೀರಲಕ್ಷ್ಮೀನೃಸಿಂಹಂ ..೩..

ಕಿರಾಟಾಂತಸದ್ರತ್ನದೈದೀಪ್ಯಮಾನಂ ಜ್ವಲತ್ತಾರಹಾರಾವಲಿಂ ಚಾರುಕಂಠಂ .

ಕ್ವಣತ್ಕಂಕಣೋದಾರಕೇಯೂರಹಾರಂ ನಮಸ್ಕುರ್ಮಹೇ ವೀರಲಕ್ಷ್ಮೀನೃಸಿಂಹಂ ..

೪..

ಚಲಚ್ಚಂಚಲಾಕಾರಚೇಚಿತ್ಕರಾಗ್ರಂ ಜ್ವಲತ್ಕೀಲಕಾಲಾನಲಾಭೀಮನೇತ್ರಂ .

ಮಹೋದಗ್ರದಂಷ್ಟ್ರಾಕರಾಲೋಗ್ರವಕ್ತ್ರಂ ನಮಸ್ಕುರ್ಮಹೇ ವೀರಲಕ್ಷ್ಮೀನೃಸಿಂಹ ..

೫..

ರಮಾವಕ್ತ್ರಪೂರ್ಣೇದುಸಂದರ್ಶನೈಕಂಪ್ರಶಾಂತೋದ್ಭಟಾಟೋಪಕೋಪಾವಲೇಯಂ
.

ಸಮಸ್ತಾಗಮಸ್ತೋಮಸಂಸ್ತೂಯಮಾನಂ ನಮಸ್ಕುರ್ಮಹೇ ವೀರಲಕ್ಷ್ಮೀನೃಸಿಂಹಂ
..೬..

ತ್ರಯೀಮಸ್ತಕನ್ಯಸ್ತಸೀಮಂತರತ್ನಂ ಮಹಾಯೋಗಿಹೃತ್ಪುಂಡರೀಕಾಂತನೇತ್ರಂ .

ಪರಿತ್ರಾಣಲೋಕತ್ರಯಂ ದೇವರನಂ ನಮಸ್ಕುರ್ಮಹೇ ವೀರಲಕ್ಷ್ಮೀನೃಸಿಂಹಂ ..೭..

ನಮಸ್ತೇ ನಮಸ್ತೇ ಸದಾಭಕ್ತಬಂಧೋ ನಮಸ್ತೇ ನಮಸ್ತೇ ಕೃಪಾಸಾರಸಿಂಧೋ .

ನಮಸ್ತೇ ನಮಸ್ತೇ ಸದಾವೀರಲಕ್ಷ್ಮೀನೃಸಿಂಹಾಮರಾಧೀಶ ದೇವ ಪ್ರಸೀದ ಓಂ ..೮..

ಭುಜಂಗಪ್ರಯಾದಷ್ಟಕಂ ತ್ವಿಷ್ಟಕಾಮಂ ಪಠನ್ ಶ್ರೀನೃಸಿಂಹಾಂಕಿತಸ್ತೋತ್ರಮೇತತ್ .

ಸತೀತ್ವಾರ್ಥವದ್ವಾರರಾಶೀಸಮಗ್ರಂ ಸಮಗ್ರಾಯುರಾರೋಗ್ಯಮೈಶ್ವರ್ಯಮೇತಿ ..

೯..

ಶ್ರೀನೃಸಿಂಹಭುಜಂಗಪ್ರಯಾತಸ್ತೋತ್ರಂ ೨

ಇತಿ ಶ್ರೀಮಚ್ಛಂಕರಾಚಾರ್ಯವಿರಚಿತಂ ನೃಸಿಂಹಭುಜಂಗಪ್ರಯಾತಸ್ತೋತ್ರಂ
ಸಂಪೂರ್ಣಂ .

